
sabagi radja-radjaän sambil kepala dongak ka atas, dan di-iringin oleh bebrapa goendal jang djadi iapoenja serean atawa orang-orang soeroean.

Dalem bebrapa boelan pertama sadari pangkoe itoe djabatan, Tan Tjo Lat berlakoe radjin sekali. Salaennja kawadjiban jang biasa sabagi wijkmeester, ia lakoeken djoega dengen maoenja sendiri pakerdjaän politie boeat djalan ronda satiap malem dalem kampoeng Tionghoa jang kaslametan dan kasantosaännja ia hendak perhatiken dan djaga dengen betoel. Boekan djarang kedjadian, bebrapa pentjoerian, penipoean dan laen-laen kadjahatan ia soedah bisa terangken hingga pendjahatnja kena ditangkep dan dihoekoem. Sasoeatoe pahala jang ia lakoeken, maski jang bagimana ketjil dan tida berarti, ia tida alpa aken poekoelin gembrèng dan siarken pada orang banjak, soepaja antero pendoedoek Tionghoa di B. djadi taoe jang sekarang iaorang mempoenjai satoe wijkmeester djempol, jang bisa kasih tanggoengan pada sasoeatoe pendoedoek jang hartawan, boleh masoek tidoer dengen pentang pintoe roemahnja antero malem zonder ada pentjoeri jang brani masoek, kerna kaämanan di kampoeng

